
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৫০
পূর্ব্ববঙ্গ গীতিকা





হল্দী দিল লবন দিল পেটী ভইরা তেল।

বিদায় পাইয়া কবিরাজ মশয় হাস্তে হাস্তে গেল॥

সন্ধ্যা বেলা বাসুর মাও যে চক্ষু মেইলা চাইল।

জর্ম্মের মোত বাসুক থুইয়া সগ্যে চইলা গেল॥১১২







(৫)








মায়ের মরা কান্দে নইয়া[১] নদীর পাড়ে গেল।

মুখে আগুন দিয়া তারে জলে ভাসাইয়া দিল॥

ঘরে আইয়া বাসু নাই কান্দিতে লাগিল।

দুনিয়া বিচে এক মাও তাও ছাইড়া গেল॥৪

ই দ্যাশে আর থাক্মু নারে বৈদেশ চইলা যামু।

নগরে নগরে যে মাঙ্গিয়া যে খামু॥

আমার দোষে মৈল মাও ই দুষ্কু না সয়।

মায়ের শোকে হৈব আমার ইপিণ্ডার[২] ক্ষয়॥৮

দিন চারি পাঁচ কাইন্দা বাসু ঘরে বৈসা থাকে।

কানু আর কানুর মাও বুজ মানাইয়া রাখে॥

ক্যারমে ক্যারমে[৩] আবার বাসু কামে নাইগা গেল।

মাইনষের মাথায় বাড়ী দিয়া তফিলগুণ বার নৈল[৪]॥

কানুর সাতে বিশু নাই যে চলে দিন রাইতে।

রুশাই কইরা আপন হাতে খায়রে সন্ধ্যাকালে॥১২

দিন দেইখা কানুর মাও কানুক দিল বিয়া।

বাসুক কৈল জোগাড় কইরা ঘরে আন মাইয়া॥







	↑ মরা কান্দে নইয়া=মৃতদেহ স্কন্ধে বহন করিয়া।

	↑ ইপিণ্ডার=এই দেহপিণ্ডের।

	↑ ক্যারমে ক্যারমে=ক্রমে ক্রমে।

	↑ তফিলগুণ বার নৈল=তহবিলপত্র বাহির করিয়া লইল।

		 এই পাতা শেষ সম্পাদিত হয়েছে ১৪:১৮টার সময়, ১৮ মে ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

